QORTI TAL-MAGISTRATI (MALTA)
BHALA QORTI TA’ GUDIKATURA KRIMINALI

MAGISTRAT DR NATASHA GALEA SCIBERRAS

Illum, 22 ta’ Lulju 2019

I-Pulizija
(Spettur Jeffrey Scicluna)

VS

Gilmour Flask
(1D 450196(M))

[1-Qorti,

Wara li rat I-imputazzjonijiet migjuba fil-konfront tal-imputat Gilmour Flask, iben
Joseph u Ramona nee” Ellul, imwieled il-Pieta” nhar it-30 ta’ Ottubru 1996, residenti
fil-fond F14, Triq is-Sirena fl-Isla, detentur tal-karta tal-identita’ bin-numru
450196(M);

1. Akkuzat talli nhar 1-14 ta’ Frar 2017, bejn is-siegha ta’ wara nofsinhar u s-
saghtejn ta’ wara nofsinhar (13:00 — 14:00 hrs) gewwa Triq San Zakkarija fil-
Belt Valletta u/jew f’inhawi ohra ta’ dawn il-Gzejjer, ikkommetta serq ta’
diversi oggetti minn gewwa l-istabbilimenti ‘Super Dry’ u ‘Dorothy Perkins’
ghad-dannu ta’ Robert Paul Pace u/jew persuni ohra u/jew entitajiet ohra,
liema valur ma jiskorrix is-somma ta’ €232.94 u dan bi ksur tal-Artikolu 284
tal-Kap. 9 tal-Ligijiet ta’ Malta;

2. U aktar talli nhar il-21 ta” Marzu 2017 bejn il-hdax ta’ filghodu u nofsinhar
(11:00-12:00hrs) gewwa Triq ir-Repubblika fil-Belt Valletta u/jew f’inhawi

ohra ta’ dawn il-gzejjer, ikkommetta serq ta’ diversi oggetti minn gewwa 1-
Istabbiliment ‘Peacocks’ ghad-dannu tad-dirigenti ta’ 1-imsemmi stabbiliment
u/jew persuni ohra u/jew entitajiet ohra, liema valur ma jiskorrix is-somma ta’
€232.94 u dan bi ksur tal-Artikolu 284 tal-Kap. 9 tal-Ligijiet ta’ Malta;

3. U aktar talli nhar it-18 ta’ April 2017, bejn il-hdax u nofs ta’ fil-ghodu u n-
nofsiegha ta’ wara nofsinhar (11.30-12.30 hrs) gewwa Triq il-Merkanti, fil-
Belt Valletta u/jew f’inhawi ohra ta’ dawn il-Gzejjer, ikkommetta serq ta’
qalziet minn gewwa l-istabbiliment ‘Levi’s’ ghad-dannu tad-dirigenti tal-
imsemmi stabbiliment u/jew persuni ohra u/jew entitajiet ohra, liema valur ma
jiskorrix is-somma ta’ €232.94 u dan bi ksur tal-Artikolu 284 tal-Kap. 9 tal-
Ligijiet ta’ Malta.

Rat I-atti kollha tal-kawza u d-dokumenti esebiti;

Rat illi I-imputat irregistra ammissjoni fir-rigward tal-imputazzjonijiet migjuba fil-
konfront tieghu, liema ammissjoni giet ikkonfermata mill-istess imputat wara li I-
Qorti a tenur tal-Artikolu 453(1) tal-Kap. 9 tal-Ligijiet ta’ Malta, avzatu bil-
konsegwenzi legali tal-ammissjoni tieghu u kkonéedietlu zmien bizzejjed biex jerga’
jikkunsidra t-twegiba tieghu u jerga’ lura minnha;

Rat illi I-Prosekuzzjoni, fil-waqt illi ddikjarat li kienet qeghda tirrimetti ruhha ghad-
decizjoni tal-Qorti dwar il-piena, iddikjarat ukoll illi tagbel mar-
rakkomandazzjonijiet li saru mill-Uffi¢jal tal-Probation fil-Pre-Sentencing Report
redatt dwar I-imputat u semghet it-trattazzjoni tad-difiza dwar il-piena;

Rat illi I-kawza thalliet ghal-lum ghas-sentenza.

Ikkunsidrat:

Ili fid-dawl tal-ammisjoni tal-imputat Gilmour Flask ghall-imputazzjonijiet
migjuba fil-konfront tieghu, il-Qorti ma tistax hlief issibu hati tal-istess
imputazzjonijiet.

lli ghal fini ta’ piena, gieset fl-ewwel lok, I-ammissjoni bikrija tal-imputat f’dawn
il-pro¢eduri.

Qieset ukoll il-fedina penali tieghu, 1i ghalkemm kienet wahda netta fiz-zmien tal-
kaz, illum tikkontjeni sejbien ta’ htija dwar reat kontravvenzjonali, kif ukoll dwar ir-
reat taht I-Artikolu 7 tal-Kap. 63 tal-Ligijiet ta’ Malta u ksur tal-kundizzjonijiet tal-
helsien mill-arrest imposti b’digriet ta’ din il-Qorti, kif preseduta, fil-kawza odjerna.

Dwar dawn tal-ahhar, mill-istess fedina penali jirrizulta wkoll illi nhar 1-10 ta’ Gunju
2019, I-imputat gie kkundannat ghal piena ta’ erba’ xhur prigunerija effettiva.

Qieset ukoll il-Pre-Sentencing Report redatt fil-konfront tal-istess imputat, mil-
liema jirrizulta illi fi tfulitu, I-imputat ghex u trabba man-nanniet tieghu, ghalkemm
kellu kuntatt regolari mal-genituri. L-istess imputat ta’ spiss kien ikun suggett ghall-
bullying meta kien I-iskola primarja u per konsegwenza, beda jongos milli jattendi
ghal-lezzjonijiet fl-iskola sekondarja, ghalkemm baqga’ 1-iskola sakemm spic¢caha.
Huwa beda jabbuza mid-droga cannabis ta’ eta’ tenera ta’ hdax-il sena, sakemm ta’
sbatax-il sena beda jabbuza mid-droga eroina. Fiz-zmien tal-kumpilazzjoni tar-
rapport (datat 11 ta’ Lulju 2017), skont il-verzjoni tieghu, huwa kien ghadu jaghmel
uzu mid-droga. F’Marzu 2016, huwa ghamel 1-ewwel kuntatt mal-Agenzija Caritas,
dahal ghal gimgha gewwa Dar 1-Impenn u f’Awwissu 2016, gie ammess gewwa X-
Xelter tal-Caritas, izda telaq f’Settembru 2016. F’Ottubru 2016 beda programm
residenzjali, izda gie mkec¢i ghaliex ma qghadx mar-regoli tal-programm. FI-10 ta’
Mejju 2017, l-imputat dahal gewwa I-Isptar Monte Karmeli, izda telaq wara gurnata.
Fiz-zmien tar-rapport, huwa kien dizokkupat, ghalkemm kien qged jirregistra mal-
JobsPlus sabiex isib impjieg.  Skont I-Uffi¢jal tal-Probation, fil-bidu tal-
kumpilazzjoni tar-rapport, I-imputat nagas milli jikkopera mieghu, izda
sussegwentement jidher li fehem I-importanza tal-ezercizzju li kien ged isir u bidel
l-atitudni tieghu. Fid-dawl tan-natura tar-reati mertu ta’ dan il-kaz, kif ukoll il-
problemi tal-imputat, |-Uffi¢jal tal-Probation issuggerixxa illi huwa jinghata
sentenza ta’ prigunerija sospiza flimkien ma’ Ordni ta’ Supervizjoni, li ghandha
tinkludi I-kundizzjoni li I-imputat isegwi programm residenzjali kontra I-vizzju tad-
droga.

Qieset in oltre illi mid-data tar-rapport tieghu, 1-Uffi¢jal tal-Probation prezenta
diversi noti dwar I-andament tal-imputat u dan fid-dawl tal-Ordni Temporanja ta’
Supervizjoni mahruga minn din il-Qorti fil-konfront tieghu. Minn dawn in-noti
jirrizulta illi dan I-andament ma kienx wiched tajjeb. Skont in-nota tas-6 ta’ Frar
2018, l-imputat kien ged jonqos milli jzomm kuntatt mal-Uffi¢jal tal-Probation,
ghalkemm kien ghadu f’kuntatt mal-Agenzija Caritas u dahal gewwa 1-Isptar Monte
Karmeli fejn dam biss jumejn u telag, skont in-nota tat-30 ta’ Mejju 2018, ma kienx
konsistenti fl-appuntamenti i nghatawlu mill-Uffi¢jal tal-Probtion, u ghalkemm
sostna li kien ser jibda jattendi ghall-appuntamenti mal-Agenzija Sedqa, dan ghamlu
darba biss f’Ottubru 2017, u skont in-nota tal-5 ta’ Lulju 2018, I-imputat baqa’
m’ghamilx kuntatt mal-Uffi¢jal tal-Probation u |-kaz tieghu mal-Agenzija Sedga
nghalaq ghax baga’ ma attendiex ghall-appuntamenti moghtija lilu. Ghalhekk 1-
imputat baga’ ma dahalx gewwa programm residenzjali. Mill-ahhar nota tieghu, il-



Qorti ma nghatatx izjed informazzjoni da parti tal-Uffi¢jal tal-Probation, izda jidher
mill-fedina penali aggornata illi I-imputat kompla fit-triq tan-nizla.

Qieset ukoll illi minkejja illi I-Ufficjal tal-Probation ssuggerixxa fir-rapport tieghu
illi l-imputat jinghata piena ta’ prigunerija sospiza, u minkejja wkoll illi 1-
Prosekuzzjoni ddikjarat li kienet qeghda tagbel ma’ din ir-rakkomandazzjoni, il-
Qorti hija prekluza milli tapplika tali piena u dan in vista ta’ dak li jiddisponi I-
Artikolu 28A(7)(a) tal-Kap. 9 tal-Ligijiet ta” Malta.

[1-Qorti m’ghandhiex dubju illi dak li wassal lill-imputat sabiex jikkommetti r-reati
odjerni huwa l-vizzju tad-droga. Sfortuntament, minkejja li huwa kellu diversi
opportunitajiet sabiex jindirizza dan il-vizzju u fil-mori ta’ dawn il-pro¢eduri, anke
tqieghed taht Ordni Temporanja ta’ Supervizjoni sabiex jinghata 1-ghajnuna kontra
I-istess, huwa baga’ ma kkoperax mal-Uffi¢jal tal-Probation u qata’ wkoll kuntatt
mal-Agenzija Sedqa li tramite taghha seta’ jidhol fi programm. Il-Qorti gieset fit-
tul dwar kif ghandha titratta mal-imputat fil-kaz tal-lum, meta minn naha I-wahda
huwa tant evidenti illi ghandu bzonn I-ghajnuna sabiex jeghleb dan il-vizzju u min-
naha l-ohra, sa llum baqa’ ma wera I-ebda motivazzjoni konkreta sabiex jirraddrizza
hajtu, minkejja l-opportunitajiet 1i kellu sabiex jaghmel dan u I-ghajnuna offruta lilu
mill-professjonisti kkonc¢ernati. Madankollu, il-Qorti tqis ukoll in-natura tal-
Imputazzjonijiet odjerni, illi I-fedina penali tal-imputat mhijiex wahda allarmanti u
illi dan il-kaz tal-lum, kien proprju I-ewwel skontru tieghu mal-gustizzja, Kif ukoll
illi fic-¢irkostanzi, iservi izjed ta’ gid anke lis-so¢jeta” in generali, illi I-imputat
jinghata I-ghajnuna kontra dan il-vizzju. Tittama wkoll illi issa li I-imputat, ghall-
ewwel darba, ged jiskonta piena karcerarja, jaghraf jiftah ghajnejh u jirrealizza illi 1-
vizzju tad-droga m’huwa ser iwasslu mkien ghajr ghal izjed inkwiet u ghaldagstant,
sejra ghal darb’ohra toffrilu l-opportunita’ 1i jinghata |-ghajnuna bil-ghan li jeghleb
dan il-vizzju, bit-tama wkoll li din id-darba ma jehlix il-hin tal-professjonisti u
jikkopera maghhom ghall-gid tieghu stess. Jehtieg madankollu illi I-imputat jifhem
illi Ordni ta’ Probation iggib maghha responsabilitajiet da parti tieghu u
konsegwenzi legali serji u li kemm il-darba huwa ma joqghodx mal-htigiet tal-Ordni,
hemm il-possibilita’ reali illi huwa jigi kkundannat ghal piena ta’ prigunerija
effettiva.

Konkluzjoni

Ghal dawn il-motivi, il-Qorti, wara li rat I-Artikoli 284 u 285 tal-Kap. 9 tal-Ligijiet
ta’ Malta, fuq ammissjoni, ged issib lill-imputat hati tal-imputazzjonijiet migjuba fil-
konfront tieghu, izda fid-dawl tal-kunsiderazzjonijiet fuq maghmula u bl-
applikazzjoni tal-Artikolu 7 tal-Kap. 446 tal-Ligijiet ta’ Malta, qed tqieghdu taht



Ordni ta’ Probation ghal zmien tliet snin mil-lum, bil-kundizzjonijiet elenkati fl-
istess Ordni, liema Ordni ghandu jifforma parti integrali minn din is-sentenza.

[1-Qorti wissiet lill-hati, fi kliem sempli¢i, bil-konsegwenzi skont il-ligi kemm il-
darba huwa jikkommetti reat ichor matul il-perjodu operattiv tal-Ordni tal-Probation
u kemm il-darba ma jsegwix il-kundizzjonijiet tal-istess Ordni.

Natasha Galea Sciberras
Magistrat



